
Este mes lémbranos a morte de tres figuras de outo releve na histo
ria de Galicia. 

Luís Porteiro, o paladín moderno e rexo do g-aleguismo integral que 
soupo plasmar con traballos e discursos as arelas da nova Galicia axeitadas 
á política dos tempos modernos. Florencio Vaamonde, o gran poeta, prosista 
e historiador, verdadeira enciclopedia de cousas galeg'as, fervente patriota e 
namorado do idioma propio que escribiu con un conoscemento e dominio 
grandes. Valentín Lamas Carvajal o conoscido e ademirado poeta do agro 
galego que tanto amou e tan ben soupo amostrar nos seus belos versos. 

Tres fig'uras do santo g'aleguismo, da nobre idea patriótica que temos 
de ter eternamente na lembranza. Adiquémoslles hoxe un recordó fervoroso. 

• • 
Por un feixe de i r m á n s da C r u ñ a foi agasallado c'un xantar ínt imo—pois os 18 

tempos non permiten outra cousa—o ilustre pensador andalucista Blás Infante que " 
agora ven pol-a vez primeira a nosa t é r r a . 

Blás Infante sementou o ideal rexionalista na Anda luc í a . Pubricou artigos, • 
• folletos, libros; deu conferencias notabres F ixo un ensaio no que trata de demostrar • 
• que o «Quixote» contribuiu a decadencia do ideal ís imo na H e s p a ñ a . E na revista «Bé- • 
• t i ca»—para nos inequescente—realizou c a m p a ñ a s en pro das ideias que sinte pactan- • 
• do unha estreita paternidade con propagandistas' das outras t é r r a s p e n í n s u a r e s que • 
• pensan com'os andalucistas. 

Era, pois, un deber nos i r m á n s da C r u ñ a agasallalo. Un home dos ideaes e da • 
• intelixencia de Blás Infante non podía pasar pol-a capital da Caliza inadvertido. No • 
• curso do xantar que un feixe de galeguistas c r u ñ e s e s lie demos, o cul t í s imo pensador a 
• andaluz dixo cousas moi interesantes respeito ós futuros problemas da H e s p a ñ a . E • 
B asin, entre galeguistas e andalucistas ficaron estreitados de novo os antigos lazos I 
• d'amistade para ben da grande Iberia co'a que todos soñamos . 

Blás Infante sabe xa canto se lie quer e se lie admira na Caliza. 
• B 

U N N O V O C O L A B O R A D O R 

Un s e ñ o r que envolve o sen nome n 'un s e u d ó m i n o mandolinos o art igo que p u b l i 
camos seguidamente. Este colaborador espon táneo , c'o sen traballo, enchénos de ledicia. 
Porque demostra que ha ipo l -o mundo adiante moitos que pensan coiria nós e que saben 
espresar o que sinten de xeito m a x i s t r a l . O art igo que agora ides lér é sinxelamente for 
móse . Quen o escriben leva a i-alma acesa pol-o santo ideal da galeguidade. E demostra 
poseer un espirito requintado e u n entendimento craro, cheio de recendo cul tura l . Desexan-
do que o notabre artigo que nos m a n d ó n non sexa o derradeiro que deite da sua penna 
reproducimolo agora, seguros de que todol-os nosos i r m á n s h a b e r á n de cólmalo de loubas. 
Velo a q u í : 

E S C A L L O S L I N G Ü I S T I C O S 
Así como en monte bravo, no 

meia da roca estéril, o divino esca
lio d'unha pinga d'auga íai nascer 
un piñeiro, asi quixera eu que estes 
'Escalios lingüísticos» prenderán 
n'esa parte da nosa mocedade, que 
aínda áchase arredada das nosas 
arelas. 

I 

Falei c'un francés e d í x o m e qu'a sua fala 
era a mais expresiva e flesible do mundo. Dí
xome t a m é n que era a l ingoaxe que s e r v i r á 
pra qu'os pensamentos vizosos de Vol ta i re e 
Diderot achasen a sua h u m á n expres ión . 
D ixo qu'o seu falar era grorioso. 

Falei c'un i ta l ián e d íxome qu'a sua l íngoa 
non t iña r i va l pr'a poes ía e que o Dante nado 
n'outro país , non t e r í a feito as suas maravi
llas. É tan a rmoñoso o noso falar, dicía, que 
escr ib índoo en prosa soa a verso. 

F a l ó u t a m é n un cas te lán e dixo qu'o seu 
idioma era rico e sonoro como n ingún outro. 
E n g a d í a que o Don Quixote era o l ibro mi -
l lor escrito n'un falar, e que por eso él ama
ba o seu. 

V é u despois un polaco que falóu con sau
dade do seu amor a fala do seu país , tan per
seguida sempre por tres nac ións opresoras, 
e que n'oustante a b á r b a r a escravitude, se-
g u é u sendo o verbo de poderosas intelixen-
cias. O polaco amaba a sua l íngoa pol-o moi-
to que fora desprezada. 

A derradeira falóu un ing lés . Con voz que-
diña, sen inúti les entusiasmos, mainamente, 
dixo que él amaba a sua fala, por eso mes-
mo, porque era a sua. Shakespeare e as suas 
obras, eran cust ión segundaria para él. Re-
conozo, se queredes, dixo, qu'o meu falar é 
o mais pobre en verbas, o mais rudo na ex
pres ión , o mais cativo na l i teratura. . . pero é 
o meu, o da miña patria, o dibuxo espiritual 
da nosa sentimentalidade, i-eu ámo 'o como 
anaco mesmo do meu ser. 

Eu galego, non dixen rén ; l imiteime a es-
treitar fortemente a man do br i tán ico . 

I I 

Falan da unidade or tográf ica , falan da sua 
utilidade; queren desbotar á a n a r q u í a que 
hoxe ainda hai ñ a s letras galegas. 

Parezme ben. Mais t a m é n pensó que to-
dal-as a n a r q u í a s levan en si un fondo de 
beleza innata. 

I I I . 

D i o psicólogo Alfredo Foui l lée qu'os hes-
pañoles non recibimos elementos célticos 
d'abondo para ter dozura na masa do san-
gue. 

Non creo que esto sexa apricabre á nós . 
A fala é a exp re s ión mais precisa do ínt imo 
sentimento, e o noso falar filio do lat ín, con
serva do celta o mais preciado: a dozura. 

I V 

Falei un día c'un f re i ré f rancés que vivía 
n'un convento do sur da H e s p a ñ a . Falamos 
en f rancés e él d ic íame: ¡cánta felicidade 
sinto cando ao falaren en f rancés , contés-
tanme na mesma l íngoa! 

Un día en Galiza, falei en galego e res-
pon d é r o n m e en cas te lán . E u lembreime das 
verbas do frade f rancés , e sent ín un amar
gor que pareceume o antipoda da felicidade 
de que él me falara. 

V 

Cando oyó pregoar ñ a s rúas da cidade 
ás boas mulleres aldeanas de zocos e mante
lo, acodóme a x i ñ a na fiestra para escoitar 
con ledicia as ún icas verbas galegas que 

ado i t ánse ouvir cada día. . . E algunha vez 
que pechei os olios pareceume qu'o bater 
dos zocos no chán era o desfilar d'un exérc i -
to grorioso que falando en galego, v iña a 
reconquista da cidade esquecida do seu fa-
lar. 

V I 

Ouvindo falar n'unha das nosas cidades, a 
un fato de rapaces vilegos, agardei inúti l
mente que a lgún d'eles dixera algo en que 
poiderase ver unha arela, un ideal, algo que 

fora diferente d'aquela interminabre f r ivo l i -
dade da sua conversa. Mais o que produxo-
me verdadeira pena, foi o ver que cando eu 
quixen tratar uns temas galegos, todos eles 
ficaron silandeiros, c'un silenzo no que v i n 
que aquelo a eles lies non interesaba... E u 
en tón t a m é n calei e n'un momento compren-
din a verdadeira tristeza do desterrado, que 
non é o sair da té r ra , s enón o non poder sen-
t í rese paisano de xentes que nasceran no 
noso mesmo chán . 

M I L L O B R E PINTO 
Setembro, 1928. 

C 0 u 
A firma do Pacto Kel logg suxeriume va

rias re f rex ións que xusgo merescentes de 
seren pubricadas. 

Non ten dúbida que o feito, ou mi l lor dito 
o p ropós i to , meresce s e r é ollado con agari-
mo xa que constituie unha g a r a n t í a de paz 
á que se comprometen todol-os Estados fir
mantes. 

A g o r a ben: dentro d'eses mesmos Estados 
ta l como hoxe es tán constituidos, hai pobos 
de esprito e nacionalidade particular, mino
r í a s nacionais, moitos dos cales loitan e tra-
ballan pol-o conquerimento d'unha vida pro
pia e l ibre. A estes pobos non se lies deu 
belixerancia na firma do Pacto. 

Iste compromete aos Estados a non gue
rrear entre eles pero non os compromete a 
non combatir nin opr imir as arelas libera
doras dos pobos do seu dominio. 

E ¿pode haber paz cando hai pobos que 
oprimen a outros? Dentro de cada Estado 
¿non se es t án verificando a cotío guerras 
xordas, en a lgúns casos s a n g u i ñ e n t a s , entre 
pobos oprimidos e Estados opresores? ¿Non 
pode v i r por ahí a ruptura do Pacto e dar 
estas loitas nacionalistas motivo a unha gue
r r a grande entre Estados? E n derradeiro 
termo ¿cal é a obriga dos Estados firmantes 
do Pacto cando en calquera d'eles un movi-
mento nacionalista tome caraiteres violen
tos? ¿ Incr inarse de parte dos Estados, o cal 
siñificaría guerra, ou reconoscer o dereito 
dos pobos a liberarse, o cal siñificaría paz e 
xusticia? 

Son preguntas és tas que dende logo fica-
r á n sen resposta pero que n i n g u é n pode du-
bidar da sua realidade. 

Por eso eu pensó que o Pacto Ke l logg non 
ha de ter na praitica, desgraciadamente, a 
virtualidade pretendida porque esquec m 
que no mundo hai 'pobos con alma propia, 
que v iven sometidos e queren liberarse, me

rescentes de seren atendidos. A g á s que se 
lies obrigue a calar pol-a forza o que de fei
to se r ía unha guerra mais crudenta e cr imi
nal pol-a desigualdade das forzas comba-
tintes. 

Quizáis conv iñe ra unha gran r e u n i ó n ou 
Congreso d'estes pobos para que a sua. voz 
fose atendida agora que tanto se fala de 
libertade e de paz universal. 

Por unha beira os pseudo-internacionalis-
tas eos seus tópicos de que o nacionalismo é 
contrario ao mi l lor entendemento e confra-
ternidade universal. Pol-a outra, os avan-
gardistas falando de cultura internacional 
toda ela carente d'unha alma vigorosa e fir
me onde asentar as suas bases. 

Internacionalismo, modernismo de verbas 
é expres ións deportistas apricadas a todal-as 
cousas do xeito mais disparatado con metá
foras e figuras que n i n g u é n entende. 

Moito universalismo e confraternidade xe-
neral nos beizos, pero nos feitos moito mais 
egoísmo e personalismo manifestado de cote. 
Moita cultura universal, moito meridianis-
mo pero moita mais estupidez e carencia de 
ideas e sentimentos propios. 

Moi ben: A nós que nos deixen co-a nosa 
m a n í a de querermos ser moi galegos; cada 
día mais galegos, sin mixturas alleas por 
moi vec iñas que sexan e que nos deixen 
crear unha cultura nosa, racial e xa vere
mos quen é mais universal e quen traballa 
mais e mi l lor pol-a cultura xeneral. Si eles 
co seu deportismo físico e l i terar io e co seu 
universalismo frío, de beizos para fora ou 
nós co-as nosas ideas e praiticas pasadas de 
moda pero xenerosas, de patriotismo sincei-
ro, desinteresadas apricadas en cousas rea
les e firmes como son os cimentes en que se 
asenta a alma galega parte integrante da 
alma universal. 

V Í C T O R CASAS 



A NOSA T E R R A 

D A G A L I Z A R E N A S C E N T E 

(Prosegiiimento) 

Gonzalo L ó p e z Abente é un pondaliano. 
Clásico pola forma perfeita dos seus poe
mas, polo equilibrio do seu pensamento, 
pola forma t r a n q u í a e repousada. Clásico, 
mais non coma son clásicos os clasicistas: 
L ó p e z Abente é, como se d ixé ramos , un 
clásico nórd ico . 

É un home e s t r año , calado e serio, c'unha 
cor tes ía exquisita de gran señor . Ten viaja
do moito; estivo na A m é r i c a e percorreu 
case todo o Norte da Europa. Poida que aín
da teña estado en mais sitios, mais non se 
sabe, pois i l raramente fala dos seus viajes. 
V i v e en Mugia, frente ao imenso At lánt ico , 
e é o mi l lo r poeta do mar. Cabanillas foi o 
primeiro, dende Mar t ín Códax ; López Aben-
te é o mi l lor . Os seus versos, un pouco du
ros, r iman ben con o balbor do mar das 
leendas, co mar que sulcaran San Patricio 
e San Brandao, e a barca que trouxo o cor-
po de Sant'Iago... A l e n do mar, é López 
Abente o poeta das grandes ideias univer-
saes, un poeta do abstracto. A d e m á i s , vai 
de día en día depurando a sua forma, a mais 
pura e escorreita entre os poetas galegos. 
L ó p e z Abente pubricou: Escur r ías da ribeira 
(sen data). Alentó da Rasa (sen data) e 
D'Outono (1924). Ten t a m é n con tos e no ve
las cUrtas: O diputado po r Veiramar, O novo 
xues, Buserana, i^wx/rfos. Damos eiquí un 
dos fermosos sonetos: 

»Mullcr xentil, arrescendente rosa, 
botón de fror, ensoñó feiticeiro; 
raiola vesperal d'outo luceiro, 
e linfa da fontela rumorosa. 

Fada rcsprandecente, linda diosa, 
derrubeime as tuas prantas prisociro 
en busca do feitizo derradeiro 55 
á que aspira a nosa alma descxosa. ' 

E cando as miñas mans fono tirando 
das galas en que estabas envolvida 
e foron os meus olios contemprando 

a miseria da carne corrompida, 
mudo de pena e de dolor tremando, 
vin a verdade diante min espida.» 

Outro poeta do mar é Victor iano Taibo, a 
un tempo forte e delicado, cabañi l iano , que 
se revelou con Adrente (1922), l ibro en que a 
liberdade da forma a p a r é n t a o lonxanamente 
c'os avangardistas. Taibo representa unha 
t r a n s i z ó n á unha nova época; pecha un ciclo 
e abre outro: 

•«No engado das augas cantareiras 
ao alén 

camiño na canzón. 
No engado das pardas neboeiras 

ao alén 
viajo en corazón...» 

Ja dixemos que é poeta mar iñe i ro : 

«A flor do invernó é de nevé, o azul do ceo, embazado 
ña Mai-Terra áterecida ten un canto amargurado. 
Brua o mar! As ardentías escáchanse ñas rompentes 
e os cons varudos agachan as suas cristas trementes. 
Geme o salgueiro dolcnte sintindo o beijo do gio, 
e un alongado lamento sobe do leito do rio. 
Brua o mar! As furibundas olas, en ingente traza, 
erguen-se outas e soberbas n'unha espantosa ameaza...» 

Outro l ibro ten. D a vella roseira (1925), 
d'unha grande delicadeza lír ica, imitando o 
geito popular. 

Taibo ten un in te rés particular, ademái s , 
por ser un dos que mais afincadamente ten 
propugnado a a p r o x i m a z ó n da graf ía galega 
á g ra f ía portuguesa, como pode verse nos 
versos transcritos, nos que non somentes se 
prescinden do x pr'os son de 7 e de ^ diante 
de e, i—que os poetas galegos do século pa
sado tomaran do bable, sen r azón ningunha 
—senón que n-outros aspeutos adóp tase a 
maneira portuguesa. 

Os demais son j a poetas novos. E n Buenos 
Aires , e formando pa'rte do agrupamento 
que pubrica a revista Céltiga, es tá Eduardo 

Blanco Amor, que é d'Ourense. É un dos 
nomes a quen mais debe a renascenza gale
ga polo seu labor incansable de propagan
dista e criador na colectividade galega da 
Argent ina . Con R a m ó n S u á r e z Picallo, Rial 
Seixo, Julio S igüenza , A . Zapata G a r c í a e 
outros, leva o peso da propaganda e organi-
zazón galeguista na A m é r i c a do Sul . Como 
poeta, junta as derradeiras notas do simbo
lismo co-as mais to le rábe les do avangardis-
mo n-unha forma l í r ica esquisita, e c'un sen-
timento inteiramente persoal: 

«AcoiTe a mifia sonata 
qtie prega baixo a lumieira 

pol-a rna, 
namentres que vagaxcira 
por antre nubes de prata 

vai a lúa. 

A mar a engnlir estrelas: 
A lúa crébana os remos 

en mil cachos 
3r-a canzón que non sabemos 
ven a parolar co-as velas 

nos refachos...» 

Vele iqu í outra amostra: 

«Unha pinga d'orballo 
é unha bágoa da noite, que escintila 
na arista d'unha estrela: 
Nasce d'cla, 
n-ela un istante bi-ila 
e paseniñamente se destila 

cruzando a noite pra calmar a arela 
d'unha sedenta frol, da Terra estrela...» 

Lois Amado Carballo morreu moi novo o 
ano pasado en Pontevedra. Deixou un l ibro 
de versos pubricados, Proel, no que revive 
as quadras populares vertendo n-elas esprit 
noiiveau dos poetas do día: 

«Verde canzón aldeán... 
Num refrorecer de verbas 
a breixa da emoción nova 
qu'o inteleiro peneira.» 

A í n d a deixou outro inédi to, e ademái s 
unha- fe rmos ísema nove l iña curta: Os probes 
de Deus. Ha i n-iste poeta d'avangarda unha 
emoción tan engebremente galega, que ten 
copras que semellan do pobo: 

«Menina pecha a fiestra 
non deixes a noite entrar; 
que pra tebras ben ahondan 
estas que coraigo van.» 

4rqueólogo e folklorista, F e r m í n Bouza 
Brey, un dos fundadores do Seminario d'Es-
tudos Galegos, mistura as inves t igac iós pre
his tór icas , e as suas afeizós de bibriófilo e 
b ib r iómano , co-a poes ía . Bouza Brey asimi-
louse tan cumpridamente o esprito dos Can-
cioneiros, que resulta un poeta co r t e sán do 
século X V I , imbuido da derradeira moder-
nidade: 

«O pumariflo da noite quer froitificar estrelas. 
O tanxer de ista cantiga é a siñal para alcendelas. 

—ay meu amor!— 
...é.a siñal para alcendelas. 

Agárdanos na ribeira, sobr'o descordo do mar, 
no seo dos cons, o leito de herbiñas de namorar... 

—ay mcu amor!— 
...de herbiñas de namorar.,.» 

ou esta outra: 

«Meu navio leva o vento 
no mastro eterno da noite 
o treu do meu pensamento. 

Leda vai a nao 
na proa unha frol, 
a rosa albariña 
do meu corazón. 

Amiguiña, erara estrela 
dame a aguillada de un bico 
para apurrar a gamela. 

Leda vai a nao e sic... 

E a índa hai Outeiro E s p a s a n d í n e Manoel 
Antonio os mais enrabechados avangardis-
tas. Outeiro E s p a s a n d í n escribe: 

«Carreteira da serra, 
abrazada ó cadavre lívido d'aurora, 
nai dos hilos de pedra: 
cingues os torsos e bicas os cráneos 
dos que miram Deus car'a cara, 
e camiñas sin reparar, 

ñas baterías da tormenta.» 

, Manoel Antonio lanzou co dibujante Alva
ro Cebreiro o primeiro mani fes tó avangar-
dista galego, e pr imeira mani fes tazón púbri-
ca da nova l i teratura. Mar iñe i ro 11, é t a m é n 
poeta do mar. 

Son istes os únecos poetas? Non; hai ou
tros moitos. Entre os mais antigos que aín
da escriben, feriamos que citar ao Marqués 
de Figueroa (Del solar galaico), a Lisardo 
Barreiro (Escurr ías e b ré temas , 2.a ed. 1923), 
a Evaristo Martelo P a u m á n (Landras e ba-

y as, 1919; Francisco Salgado López-Qui ro-
ga. (Cantares da Terra, 2 vol), Avel ino Ro
dr íguez Elias (Cantar dos Cantares) etc. Na 
segunda ge razón , ao P. Samuel E i j án (As 
F l o r i ñ a s de San Francisco, 1926), Avel ino 
G ó m e z L e d o (Romanceiro compos te lán , 
1926), Antonio Couceiro F r e i x o m i l (Lóstre-
gos, 1915), Amador Montenegro Saavedra 
( F á b u l a s Galaico-Castellanas, 1927), J o s é 
Rey (Latexos, 1925), e outros moitos. Nos 
novos. Correa Calderón , A l v a r o e Augusto 
de las Casas, X a n Vida l Mar t ínez , Carballo 
Caleiro, N . Garc í a Pereira, etc. 

V 

"Endejamais t ivo a l i teratura galega unha 
tan intensa p roduzón en prosa como nos no-
sos días . Por t rad izón , as letras galegas eran 
ata d'agora, principalmente poé t icas . Na Era 
dos Precursores, a novela, por eixempro, 
cultivouse moi pouco; as que t iveron mais 
sona foron duas, escritas polo gran historia
dor L ó p e z Ferreiro: A tecedeira de Bonava l 
e O Castelo de Pambre, mais notabres as 
duas pola riqueza do léxico que non polo 
qUe t eñan de novelas. Hoxe hai ja novela 
galega e todol-os g é n e r o s de prosa t eñen 
cult ivo. 

Compre citar en primeiro termo entre os 
prosistas, á Alfonso Castelao e R a m ó n Ote
ro Ped rayo. 

O gran pintor Castelao, non é somentes 
o primeiro dos nosos artistas, s enón t a m é n 
un gran escritor. Mesmamente, compre telo 
por criador d'un g é n e r o l i terar io: os conti-
ños curtos, verdadeiras novelas n-unha pá
gina, d'un humorismo tan fondo, d-unha in-
tensidade t r á g i c a tan pungente, d-unha poe
sía tan extraordinaria, que para atoparmos 
algo que se lie asemelle, temos que i r á lite
ratura rusa (Gorki, Andreieff) ou a li teratu
ra irlandesa (Synge, L o r d Dunsany). D'iles 
pubricou derradeiramente un l ibro, homil-
demente titulado Cousas, e avallado con 
i lus t razós do mesmo autore. Enantes pubri-
cara j a unha historia macabra: Un olio de 
•vidro (memorias d'un esqueleto). O maca-
brismo é unha das ca ra i t e r í s t ecas do Caste
lao. Un olio de v idro pubricouse duas veces 
no Ferrol , pela editorial Céltiga, en 1922, en 

edizón ordinaria da pub r i cazón e en edizón 
de luxo de tirage l imitada. Ve le iqu í un ana-
quiño d'ise l ibro: 

«Lémbrome que sendo eu rapar, chesou meu pai d'Améri-
ca. O probé non trouxo mais que uns borceguíns vellos e un 
tarro amedeado de bicarbonato; viña enfermo c morreu aixiña. 

Sempre chorei o fracaso do meu pai que na miña ademira-
ción de filio tiveno pol-o mais bó, arriscado, intelixente e forte 
do mundo inteiro. Aquelas térras lonxanas que zularon a vida 
do meu pai foron arreo maldecidas por mim. Meu pai era diño 
de voltar san e millonario. 

Onte no rueiro falábase das nosas vidas e cheg-oume a vez 
de contal-a miña. Aínda non rematara de contal-a, cando un 
esquelete, d'ises esqueletes que parecen parvos, ergueuse coma 
un lóstrego e doume tan forte aperta que rompeu unha costela. 

Era o m'eu pai!» 

O X I V aniversario da morte de 
Xohan Jaurés e a inauguración do 
moimento que lie foi ergueito en 
Besiers, deron nova actualidade 
xornalística a ista gran figura do 
socialismo internacional. Os anos 
que seguiron á morte de Jaurés 
teñen borrado un pouco o esplen
dor da sua groria. 

É posibre que haxa, ñas xovens 
xeneracións, xente que creía que 
Jaurés é unha falsa groria. Com
pre decir que é excesiva a facilida-
de con que alg'úns escritores d'istas 
«novas xeneracións» falan despec
tivamente das grandes figuras das 
xeneracións pasadas. Istes xuicios 
despectivos non son unha revisión 
de valores, porque o primeiro que 
compre para revisar un valor é co-
ñecelo, i-os escritores, aludidos de-
mostran que apenas coflecen nada 
da obra e da vida d'aqueles homes 
groriosos, e menos aínda os acon-
tecimentos políticos e sociaes os 
quales estiveron misturados. 

A. R O V I R A I V l R G I L L 
(De «La Publicitat»). 

Consas pubricouse en 1926. Ve le iqu í unha 
das cousas: 

«0 tempo engalanou c'unha tona d'ouro e prata o vello cas-
telo feudal; os esclavos do fisco sachan o millo ñas leiras; 
ahtr'os salgueiros sombrizos do fondo do val avístase a fouce do 
río. O sol bate no lombo da térra. Todo está disposto pra pin
tar, porque todo é regalía dos olios; pero na paisaxe hai mais. 
Hoxe é víspera de San Xohan, arrecende a coló de nai, cantan 
os grilos e o vento morno trainos de lonxe o son d'un bombar-
dino. Mañán lavarémonos con herbas arrecendentes.» 

Castelao, despois, sigueu pubricando coti-
sas e mais cousas en E l Pueblo Gallego e 
Faro de Vigo. Pubricou t a m é n en iVb's estu-
dos crí t icos sobre os pintores cubistas, e 
ademá i s o notabilisimo D i a r i o da su a viage 
a P a r í s , Pa íses -Baixos e A l e m a ñ a cheo d'ati-
n a d í s e m a s e fondas ouse rvac iós sobre da 
arte e da vida c o n t e m p o r á n e a , sendo de no
tar con que superioridade d'esprito reagiu 
contra o ambente de Pa r í s , como se ceibou 
das suges t iós da moda e dos ouropeles da 
decadenza, que soupo s iña la r c'unha juste-
za cruel de pensador verdadeiro. 

R a m ó n Otero Pedrayo, arestora Director 
do Instituto (Liceo) d'Ourense é un home de 
forte cultura clásica e moderna e que s e g u é 
ao día o movemento l i terario e de ideias da 
Europa. É dos espritos mais cultivados e 
mais agudos da renascenza galega. Apenas 
ten pubricado mais libros que urna soberba 
Gu ía de Galicia (en cas te lán) e unha S ín tese 
xeográf ica de Galisa. O demais son noveli-
ñ a s curtas. ( P a ú t e l a s kome l ibre; Escrito na 
néboa, ambas na colezón L a r ; A morte de 
don Rami ro en Galaxia) e infinitos contos e 
artigos en N'ós, A Nosa Terra, Vida Galega 
e en todol-os jornais de Galiza. Actualmente 
tem no prelo unha novela en tres partes: Os 
Caminos da Vida. 

Gran humorista e gran románt ico , d'unha 
extraordinaria forza descriptiva, d'un agudo 
esprito d 'ouservazón , d'un pensamento sú
polo, séndol le doado atopar a ix iña as mais 
insospeitadas re lazós , Otero Pedrayo distin
g ü e s e ñas evocaciós do pre té r i to , nos admi-
r á b e l e s cadros do século X I X , da vida al-
deán , que n i n g u é n pintou coma i l . Porque 
ademá i s , leva a esas cousas toda a sua pre-
p a r a z ó n de historiador e geógra fo . Ve le iqu í 
a l gús pequeños anacos: 

«Quando foi a derradeira invasión do cólera, unha vella 
parecía xa morta na cama do hospital. Había que andar aixiña, 
i-o médico sen meterse en andrómenas de pulso, mandouna 
enterrar. A muller espaventada, pudo dicir:—«Señor, inda non 
morrím—«Demo de vella—saltou o doutor—quer saber mais 
que nós os médicos!» 

«O filio do señorito preguntáballe ó pai—«Papá, porqué los 
paisanos al saludarse no se quitan el sombrero?» 

«Vale mais que o demo leve a un frade que non que o 
mosteiro perda" un cópelo de centeo» — contan que dicía un 
monxe do Priorato cobrando as rendas.» 

«O primeiro catedrático qu'espricou Físeca moderna, estivo 
tentado de voltar Os catro elementos; os rapaces berrábanlle 
pol-as rúas:—Molécola! Molécola! 

«Aquil íidalgo non cría que os coches poideran andar sen 
cahalos. Dend'a sua ventana albiscaba un anaco do val, e ría 
dos que traballaban na carretera do tren. Ó ver a primeira 
locomotora, péchou pra sempre a ventana e mandou pór a cabe-
ceira de cama o pipote da augardente.» 

«Morreu inda fai pouco, tolleitiña. Seis anos día por día, 
durante os cursos, andivo catro légoas diarias pra levarlle o 
pan e a carne (touciño) 6 irmán que tina estudando pra crego.» 

A mais de todo esto, Otero Pedrayo é o 
cantor de Compostela, N i n g u é n n-esto che-
gou mais outo do que i l chegou. N i n g u é n 
con mais tremente emoción se chegou as pe-
dras sagradas, e n i n g u é n coma i l as fixo 
falar e lies fixo deitar o seu subrime enseño 
d'eternidade. É o p o e t a da nosa Cidade 
Santa. 

Da aldeia, O século X I X e Sant'Iago son 
libros que prepara Otero Pedrayo. Outro 
l ibro, Pelerinaxes p u b r i c a r á s e logo; con tén 
o diario das viages á pé , cruzando Galiza, 
que ten feito en c o m p a ñ a do autor d'estas 
p á g i n a s e d'outros amigos. 

Dous novelistas hai de importanza: Fran
cisca Herrera Garrido e J o s é Lesta Meis. 
A primeira, a lén de varios l ibros de versos, 
pubricou em 1920 unha novela, Néveda , ver-
dadeiramente encantadora. Presenta n-elav 
un tipo de rapaza, tan delicado e tenro como 
as de Francis Jammes, a quen s'asemella 
moito. Lesta Meis reveloase como escritor 
de corpo enteiro en Eslebo, novela semi-bio-
gráf ica de recente pubr i cazón (1927) que tivo 
un éxi to merecido. Os seus cadros da aldeia 
e a descr izón da vida dos galegos emigran
tes en Cuba son de man de mestre. 

Contista do geito breve e pungente do 
Castelao e Otero Pedrayo é Rafael Dieste 

en Dos arquivos do ' í rasno (1926). Dieste é 
un dos p r ó p u g n a d o r e s do a v a h g a r d i s m ó , 
e é autor t a m é n de moitos artigos de tenden-
za filosófica ñ a s que trata de profundar na 
e n t r a ñ a da y-alma galega. Os seus contos 
son do mi l lo r da nosa l i teratura actual. Te-
fien algo dó terror e do misterio de Poe. 
Dieste resume a es té t ica do contó n-estas 
palavras: 

«A unidade emotiva conséiíuese no contó pol-a ouscsión do 
que tén que sobrevir. O remate ha tel-a virtú de faguer simul
táneas no esp'rito as imaxes que foron sucesivas. A presenza 
do remate debe estar atafágala, pero latexando con forte reso
nancia en todol-os currunchos do relato. O relato e unha imaxe 
que fai estoupal-o corito ñas verbas derradeiras, dempois de 
inzalo poderosamente. O contó e unha pelica na que se sinte o 
pulso d'unha imaxe contida. O contó é o remuiño que fan 0 
redor d'unda lámpara moitas volvorctas, todas njergulládas 
na luz da mesma lámpara.» 

A o tratar do teatro, falaremos da outra 
obra de Dieste, A fiestra valdeira. 

Outro gran contista é Eugenio Montes, 
profesor de filosofía en C á d i z , mestre e 
guieiro dos literatos galegos de avangarda, 
l ióme de moita 1 entura e de múl t ip re curio-
siclade. Os tres contos O vello m a r i ñ e i r o 
toma o sol, O a n i ñ o da devesa e Como na 
p a r á b o l a de Peter Breughel, que pubricou 
na coleizón Célt iga, do Fer ro l , son tres pe-
quenas jolas que chegan pra dar creto a un 
escritor. Moitos ensaios, entre iles a Es té t i 
ca da M n i ñ e i r a , pubricou-se en Nós, e des-
pois en separata, e unha chea d'artigos nos 
jornais, forman o labor j á medrado d'iste 
pensador mozo, enrolado ñ a s hostes dos 
restauradores da metaf ís ica , baixo das ban-
deiras de Husserl e dos seguidores de Bren-
tano. É t a m é n poeta; como Amado Carballo, 
e antes que i l veste a sensibilidade nova ñas 
formas populares do a l a l á , das cantigas e 
dos jogos dos nenos, das adev iñas etc., con 
feliz a c e r t ó . 

Jo sé F i l guei ra V a l verde, un dos mais tra-
balladores do Seminario d'Estuclos Galegos, 
autor de inves t igac iós literarias e h is tór icas , 
ten pubricado un fe rmos í semo libro de lem-
branzas infantis: Os nenos, d'unha exquisita 
e tenra sensibilidade, que, n-un arrauto d'ir-
mandade e de fé, adicou: «Á sagra lembran-
za dos i r m a n c i ñ o s m á r t i r e s ñ a s t é r r a s de 
E i r -E inn» . Non somentes atopamos nos es
critos do Fi lgueira esa grande forza emotiva 

que s i ñ a l a m o s nos nosos contistas de hoxe, 
senón outra cousa; o coñec imento do Cáncio-
riéiro, o manexo dos documentos antigos, 
enrequenten o seu galego, como o do Doctor 
Cotarelo, c'unha chea de a rca í smos e pala
vras esquecidas que locen como geminas, 
engastadas na prosa poét ica e saudosa. 

Istes contistas breves—Castelao, Otero Pe-
drayo, Dieste, Montes, F i lgue i r a—teñen pra 
m i n imensa importanza na nosa li teratura. 
Coido que representan un g é n e r o novo, que 
cecais ten un precedente ñ a s literaturas 
orientaes e na novel í s teca popular, mais que 
ven ser arastora o mais proprio das li teratu
ras mozas: a rusa, a irlandesa, a galega... O 
qual non deixa de ser siñificativo. 

De A n t ó n V i l l a r Ponte, fundador das I r -
mandades da Fala, escritor polí teco, jorna-
lista, ensayista, conferencista, dramaturgo, 
t e r é m o n o s que ocupar mais adiante. Agora 
hemos dicir somentes que é o noso primeiro 
doutrinario e o noso primeiro cr í teco. Crí te-
co l i terario e cr í teco de arte. Poucas cousas 
chegan á quentura d'ideal e a outura de pen-
samento dos seus Dircursos á Nac ión Gale
ga, ans í titulados en lembranza dos de Johan 
Teófilo Fichte. N i n g u é n como i l soupo esti
mar e valorar os homens que s ' e rgu ían na 
Galiza renascente. A Nosa Terra, ó rgao do 
Nacionalismo galego,'foi obra sua. Tocantes 
á arte p ic tór ica , os seus juizos sirven de 
guieiro á m ó r parte do púbr ico galego. É o 
noso primeiro jornalista, e a. sua obra de 
or ien tazón , de cr í teca e de polémica , e ver-
dadeiramente formidábele . 

Como escritor polí teco, compre mentar 
aqu í ao seu i r m á n R a m ó n V i l l a r Ponte [Don-
t r i n a Nasonalista, 1921); a Lois Pena Novo, 
o mi l lor dos nossos oradores, orador á mo
derna, d'unha erara e nidia sobriedade abso
lutamente singelo, presentando o pensamen-
to ispido de todo adubio re tór ico , co-a pala-
vra precisa pr'a ideia, justa, e c'unha ele
gancia arquitei tural e unha e n e r g í a de con-
v iezón verdadeiramente magné t i ca , a Ar tu ro 
Noguerol, jur i s ta e economista, un dos fun
dadores de Nós , onde pubricou t a m é n unha 
notabre conferencia comentando os deseños 
de Castelao; e entre os mortos, ao grande 
pensador e polí teco Lu í s Porteiro Garea 
(Verbas dyiin loitador), o primeiro que expu-

xo en Galiza a t eo r í a da saudade; o filósofo 
Johan Viqueira , do que fican unha chea de 
anacos soltos de un imenso valor que debe
r á n ser recollidos, e poes ías inédi tas ; o ba 
rudo loitador Ignacio R o d r í g u e z , e outros. 

T a r a é n hemos falar despois de outro escri
tor polí teco e grande orador: Jaime Quinta-
dil la . Fundador da editorial Céli iga do Fe
r r o l , jonial is ta d ' inesgotábe le ingenio, pro
pagandista do socialismo e do nacionalismo, 
ten ademá i s de notabres ensaios espallados 
por jornais e revistas, e duas obras de tea
tro, unha nove l iña curta. Saudade, d'un fon
do eng ido e d'un l ir ismo que a fan unha das 
millores do noso tempo. 

Polo múl t ip re da sua actividade, deixamos 
pr'o final a Evaristo Correa Ca lde rón , fun
dador de Ronsel, revista e editorial a que 
nos temos j á referido, jornalista, contista e 
novelista. A sua Conceición singela do ceo, 
pubricada na coleizón L ib redón , é unha no-
ve l iña d'unha encantadora ingenuidade e 

d'un fondo filosófico que non deixa de sor
prender. E n Nós pubricou o comenzó d'ou-
tra novela, baixo o t í tulo de Cibdade ga
lega en 1840. E n Célt iga do Ferro l , tres eoli
tos baixo o de L u a r . E noutros cen sitios ou
tros m i l contos que non p o d e r í a m o s dar a 
lista. Anque as suas ideias son d'avangarda, 
posto á criar, as suas cousas son mais ben 
evocaciós saudosas, sempre interesantes. 
Correa Ca lde rón adoutou nos seus escritos 
a graf ía portuguesa integramente. 

Por fin temos a Maga r iños Negreira, un 
humorista jov ia l e bondoso, que deu duas 
nove l iñas curtas moi interesantes e gracio
sas: O Ka l ive ra 30 H P e O filósofo de Ta-
marica, que fan esperar moito de seu agudo 
ingenio. 

V I C E N T E RISCO 

( Continuardse). 

E S Q U E M A S E L E M B R A N Z A S 

O v r á n . De que xeito tan difrente e siñifi-
cativo reauctonan d i a n t ' ü o b u r g u é s e o la-
brego? O folgo na pra ia , no balneario, na 
montana (os arquiteitos debroncaron riba 
d'ela a ca ixa de xoguetes a bon m a r c h é dos 
chalets) pecha unha t raxedia inda qtie non 
dita , sempre presente. O b u r g u é s stntese ca
tivo, valeiro, i nú t i l . E n van se pon en coiros 
p r a meteorisarse na roca espida, en v a n se 
f a i sportivo pra i m i t a r o r i tmo das ondas 
ou do p i ñ e i r a l . Palpa o corpo sadisfeito e 
pastorea o esprito no comareiro das novelas 
ó uso. Mais t a m é n sinte un terror e unha 
vergonsa. E n troques o vagar do labrego 
mostrase tan cósmico como o p i n t a r dos 
ác ios novos. A festa esmalta a noite ¿ a s 

f u x i t i v a s costelaciós do fo l ión , estrelas do 
mes, estfelas da sa.són que non s'avergon-
Ban das estrelas do ceo como se ten qu'aver-
gonsar o papel alomeado das verbenas. N ' i s -
tes dias toda Galisa rayó la coroas de festa 
e a m a r cínguel le as costas c'os seus encai-

xes de Camarinas. Deus afaste d'ela a moda 
e o pos t ín . O vento d'outono ten outras cou
sas que d ic i r mais que afe ixar nos caminos 
as frotes de f a r r apo das fiestas bien e as ma
retas bruantes de San Francisco non se pa
r a r á n en l i m p a r as p ra i a s da lavadura que 
deixa a merenda dos señor i tos . 

O mapa. E doce, levar os olios pol-as suas 
coores. F i g u r a un x a r d i n . H a i pobos que 
lembran as pechas fiormaciós das roseiras, 
outros son bosques ou pomares, a l g ú s os ca-
d r i ñ o s de eleición onde firolecen as prantas 
de luxo . I r l a n d a unha «corbeillé-» de noiva-
do c'o At rán t i co , os Alpes un belveder p r a 
romantisar . H a i t a m é n os anacos a ermo 
que sempre quedan nos x a r d í s e os estan
ques lamigosos das salamantigas. E d'ise 
asul do m a r que ven en todol-os mapas de-
corre t m aire ceibe pois n i n g ú n x a r d i ñ e i r o 

o reduxo á sistema ornamental . Mais s i 
consideramos o mapa c'os olios do esprito, 
deseguida s'esvaen as coores e outras mais 
fondas venen a x u r d i r en troques. Son as 
coores das yalmas é tn icas , o xenio das té
rras que bota frotes de seu indifrente d man 
do x a r d i ñ e i r o . Coores que teñen v ib rac ión 
de fa las , lembransa dos antergos e un aire 
de marcha car un p o r v i r en que a s i s t emá t i 
ca pol í t i ca non t eña r e a l i d á , e as coores do 
mapa s e ñ a n as das ya lmas ceibes e inmo-
rredoiras dos pobos. 

Os galegas indinos non poden ispirarnos 
noxo s i n ó n unha c o m p a s i ó n f ranciscana. 
Son probes corpas que p iden ya lmas de pres
tado e sofren da cativa t raxedia de non po
der l i m p a r dos beisos ise acento da rasa 
qiCos s e g u i r á pol-a v ida e q u i z á i s trunfe 
compasivo na hora da morte. Un galega 
non se pode degradar. O igoal qu'os cregos 
o ser galega i m p ó n unha tonsura, impr ime 
carauter. 

O profesor S á i s estudando a Mís t ica espa
ñola non ll 'atopa raices indixenas e de fixo 
ten r a z ó n pois é home sabio e verdadeiro. 
Mais ¿e s tudou a mís teca galega? Tivo en 
conta Pr isc i l iano, S. M a r t i ñ o , A lva ro Pela-
gio, e outras apenas coñecidos? Cando s'es-
tuden de fixo que xurde un esprito mís t ico 
semellante ó da Europa pois a Galisa é de 
nacencia d té r ra verdadeiramente europea 
da Iberia. H a i moitas cousas qu ' inda non 
pasaron os libros de texto, n'os que se sigue 
f i l a n d o da «peí de touro» e d'outros laxos 
c rás icos pol-o estilo. 

Os fidalgos do dasanove inda s a b í a n v i 
v i r na aldea no inverna e s e n t í a n a fondura 
da noite. Sei d ' a l g ú n que canso de sol dicía-
lle os criados: «facédeme noite». Elespecha
ban as fies tras, a c e n d í a n o velón, e o amo 
sab ía l l e m i l l a r o v i ñ a e o u v í a pasar as ca
balgadas misteirosas sport das rasas fortes 
e s o ñ a d o r a s . 

R. OTERO P E D R A YO. 

F O L L A S N O V A S 
O PORGO D E P É , por VICENTE RISCO. 

Unha n o v e l a 
de duas centas 
p á x i n a s or ix ina l 
de Vicente Risco 
ten que ser nece
sariamente unha 
nova que alede 
en o r m e m ente 
aos i n t r e s a d o s 
p o l - o desenrolo 
da cultura gale
ga. Pois esa no
vela acaba de 
poñe la a venda a 
Edi tor ia l «Nós» 
seguindo a sua 
editora. 

inconmensurabre laboura 

T i tú la se «O porco de pé» e constituie un 
estudo p r e ñ o de elevado humorismo de moi
tas cousas da vida autual que ordinariamen
te pasan desapercibidas ou ademitense tal 
como vefien e se ol ían sen arreparar nos 
seus diversos matices. 

Risco filosófica e humoristicamente nol-os 
pon de releve con unha gracia ademirabre e 
unha exalta vis ión que provoca no leitor a 
sorrisa aprobatoria e a conformidade co que 
es tá léndo. A novela de Risco é d'unha rea-
lidade abrumadora que desmenuza detalles e 
cousas da vida cot id ián poñéndonos diante 
dos olios ademirabremente espidos e retra
tados vicios e prexuicios sociás que desfilan 
constantemente pol-o v i v i r diario. 

Inspirado no tema que deixamos dito olía
se decontado que o l ibro de Risco t én un 
enorme in t rés ao que hai que engadir o esti-

lo e o renome do autor para afirmar que 
«O porco de pé» é un l ibro de gran val ía , que 
a r r e c a d a r á bon xuicio da cr í t ica e v e n d e r á -
se ax iña . Por outra parte íbase notando xa a 
necesidade de que Risco, sempre ademirabre 
nos seus traballos, dera a l i teratura galega 
un l ibro de maior t a m a ñ o que as novelas que 
hasta agora t iña pubricado. O querido Risco 
con «O porco de pé» ten pol-o momento cum-
prido con un deber que n'él era ineludibre 
anque non p a r a r á aquí pois sabemos que ven 

dando remate a outras novelas grandes para 
apareceren ax iña . 

Sin que siñifique recramo aconsellamos 
aos nosos leitores lean «O porco de pé» na 
seguranza de que t o p a r á n n'elo cumprida sa-
tisfaición, por tratarse d'un l ibro de gran 
amenidade, fondo in t r é s e froito d'unha pru
ína prestixiosa. 

A Risco e a «Nós» emboras querendosas 
ateigadas de agradecemento pol-o que fán 
pol-a nosa l i teratura. 

0 TERRORISTA DE "VIDA GALLEGA" 
X a i m i ñ o Solá olla bombas onde non hai 

s e n ó n foguet iños infant ís . E asin con visión" 
tan trabucada «tira p lanchas» para i lustrar 
os pacentes e inxenuos leitores da sua revis
ta de pan levar. 

Fo i boa a que baixo o rubro de «La bomba 
del día 4» pubricou ñas p á x i n a s de «Vida 
Ga l l ega» . Tan boa que fixo escachar de risa 
á cantos coñecé ronna . 

Solá , confunden a j o h á n Carballeira con 
Johan de Loi ra . A un novo avellentado c'un 
vello que terma de se rexuvenecer. E felici-
tou no segundo ó primeiro coidando que rei-
tificara a sua ideoloxía galeguista, 

¡Johan de Johanes nos valla! 
Non pois, se sempre fai o mesmo, as 

acc ións de «Vida Gal lega» van rubi r pol-as 
paredes. 

Emporiso, unha cousa é que Solá olle con 
malos olios o galeguismo, e outra que trabu
que feitos da maneira lamentabel que di-
xemos. 

O galeguismo, pesi a todo,- xurde cada ve
gada mais vizoso, ata o estremo de que, o 
propio Solá, cáseque non pubrica cousa de 
n i n g ú n valor na sua revista a g á s os traba
llos de varios galeguistas de pres t íx io que 
a c a b a r á n por abandoalo si sigue ceibando 
parvadas. 

D i n alí: do enemigo o consello. Pois nós 
queremos dadle un, e non coma enemigos, 
que as nosas enemistades r e s e r v á m o l a s para 
cousas mais serias. Don Xaime, atenda ó 
sen p e q u e ñ o negocio, como bó pai de fami
lia, e nono bote a perder co-a p r e t ens ión 
r id ícola de se sentir un émulo de Luca de Te
na. Siga coidando a sua p e q u e ñ a parroquia. 

porque si a perde, logo que va i ser de voste-
de?... X a ve que somos humanitarios. Huma
nitarios e caritativos. 

Dé ixese de manexar bombas, que non na
cen para terrorista. Terrorista, non ¡malpo-
cadiño! Si cadra, fogueteiro de toda c r á s de 
festas. Asin , boeno. E dándol le 6 bombo 
t amén , pensando nos platillos. Pro fora d'iso, 
nada. D ecá t e se de qi^e que rémolo moito. E 
que lie damos a-visó a tempo. Logo non 
diga... 

Un loimaie ao I o n plep 
Pol-a gran revista de Bós Aires «Célt iga», 

portavoz na Arxent ina ^os ideaes de reden
ción galega, e n t e r á m o n o s do homenaxe que 
a lgús x o r n á s de Bós Aires, x o r n á s i nd íxenas 
non revistas galegas, rendiron ao noso idio
ma. 

Con motivo da chegada aló dos xogadores 
do Club Celta os x o r n á s «El Mundo», «La 
Repúbl ica» , «Crítica» e «La Calle», pubrica-
ron edi tor iás saudando ao equipo galego es
critos, e ademáis ben escritos, no noso idio
ma. «Céltiga» copia os orixinaes cousa que 
nós non facemos por carecer d é espacio. In 
t e ré sanos somentes recoller o feito. 

Os orixinaes dos catro x o r n á s bonaeren
ses es tán escritos n'un galego ben coidado, 
con un gran conoscemento do que é Galicia 
e das suas arelas a u t u á s e chelos d'unha 
gran cordialidade e amor á nosa t é r r a . 

Vede como fora da Terra t é ñ e n s e para a 
nosa fala, que é a nosa propia alma, home-
naxes e car iños que contrastan co-a aititude 
noxenta de certos mociños galegos parvos 
de remate, que por servilismo e raquitismo 

espritual louban falas alleas en perxuicio da 
nosa. 

Con verdadeira emoción retemos na nosa 
lembranza os nomes dos catro x o r n á s ar-
xentinos merescentes do noso profundo 
a^radecimento en pago do sinceiro, expon-
táneo e cordial homenaxe que rendiron ao 
idioma galego. 

P E I R A N D O 
U n p r o b é home que firma co seudón imo 

de Xohan Carballeira pe rmi t íuse decir un 
feixe de t o n t e r í a s con moi mala in tenc ión 
encol do uso do galego no xornal v i g u é s 
«El Pueblo Gal lego», que como si co artigo 
se solidarizase pubricouno como fondo. 

Carecen tanto de senso c o m ú n e realidade 
as ton te r í a s que d i o infeliz, que hai para 
morrer de risa con elas. O que nos intresa 
é tomar nota da in tenc ión que encerran e 
decirlle ao seu autor que supón unha cobar
día inaudita f a l a r de cousas semellantes 
cando se ten a seguridade de que as circuns
tancias non permiten con tés ta las como de
b e r á n selo. 

E decirlle t a m é n que xa que arrenega do 
uso do idioma atopamos r idículo é contra
dictorio que firme con un seudón imo gale
go que lie sirve para ampararse na escuri-
dade. Mais nobre se r ía firmar co seu nome 
verdadeiro que as í s e rv i r í anos t a m é n para 
saber quen é semellante... escribidor. Ou 
pol-o menos traducir o s eudón imo . 

O parvo de X a i m i ñ o , que canto mais ve
llo va i mais parvo ponse, quíxol le quitar 
punta ao a r t i gu l iño do pobre Carballeira e 
despois dun feixe de cousas sin tón n in són, 
mixturando o separatismo, Portugal. . . a B i 
blia en verso d i que por causa do artigo de 
marras os galeguistas perderon o seu orgo 
«El Pueblo Gal lego» que agora ponse da 
sua banda e dalle a r a z ó n ás c a m p a ñ a s anti-
galeguistas que «Vida Gal lega» fixo sem-
pre. D i t a m é n que Xohan Carballeira é o 
direitor do «Pueblo» señor Pó r t e l a Val la
dares. 

¿Vedes como X a i m i ñ o é cada día mais 
parvo? N i n o «Pueblo Gal lego» foi nunca 
o orgo do galeguismo militante, n in ponse 
agora da sua banda n in X o h á n Carballeira 
é P ó r t e l a Valladares. 

Non deu unha no cravo. 
Todo isto de X a i m i ñ o p roduc íunos por 

unha banda unha gran hilaridade e pol-a 
outra a impres ión de que ao «Pueblo Galle
go» estalle ben empregado por permit i r de
cir t on t e r í a s ñ a s suas columnas. E ademáis 
non sabemos o efeito que lie p r o d u c i r á ao 
señor Pór t e l a Valladares que o confundan 
co pobre Carballeira. 

O xenial dibuxante, noso en-
trañabre irmán, vai sair para 
Bretaña pensionado para estudar 
os cruceiros n'aquel país céltico. 
Castelao que xa atópase ben da 
sua derradeira doenza na vista 
reintégrase novamente á sua vi
da de traballo. Ese traballo seu 
tan orixinal, xúrdio e patriótico 
que deu á cultura galega obras 
literarias e dibuxos que non é 
perciso g'abar pois o gran Caste
lao é un valor galego unanima-
mente reconoscido. 

Cheos de ledicia por ver xá ao 
querido irmán en preña aitivida-
de enviamoslle unha querendosa 
aperta de despedida e agarda-
mos arelantes o seu retorno d'este 
viaxe que nos proporcionará oca
sión de ademirar unha mais das 
suas ademirabres e únicas pro-
duccións. 

